
				এই পাতাটির মুদ্রণ সংশোধন করা প্রয়োজন। 
আমেরিকার নিগ্রো ডাকাত, আমেরিকার ধনী, আমেরিকার নরহত্যাকারী অনেকের সংগে লেনার পরিচয় ছিল, কিন্তু আজ লেনার শরীর যেমন ভেঙ্গে গেছে, হাতে অর্থও নিঃশেষ হয়েছে। তাড়াতাড়ি করে করার মত কিছুই ছিল না লেনার। লেনার চোখে জল আসছিল আর মেয়েটির দিকে। তাকিয়ে রয়েছিলেন, লেনার চোখে জল দেখে মেয়েটি কেঁপে উঠছিল। মেয়েটি ভাবছিল হয়ত লেনার ছেলে তাকে নিয়ে যাবে, হত্যা করবে তাকে, তার জীবনের শেষ হবে। সে লেনাকে সান্ত্বনা দিয়ে বললে, “মামী আমার জন্যে একটুও ভেব না, শুধু তােমার ছেলেকে বলে দিও সে যেন আমাকে গুলি করে হত্যা করে। আমার বাবার কাছে ভাকাতেরা অনেক টাকা চেয়েছিল। তিনি দিতে পারেন নি বলে অনেক কেঁদেছিলেন, তাকেও বলেছিলাম গুলি করে আমাকে হত্যা কেরে ডাকাতদের কাছ থেকে রেহাই পেতে, তিনি তাতে রাজী হন নি। আচ্ছা মামী, বলতে পার টাকার জন্য মানুষ আমার মত কচি মেয়েকে কেন হত্যা করে?” | চুপ কর খুকী, আমার ছেলে তােমাকে হত্যা করতে পারবে না, তুমি সত্বরই মুক্তি পাবে, ভাবছি তােমাকে, তােমার মা বাবাকে, কি করে মুক্ত করা যায়। এই যে পুতুলটা আছে তাই নিয়ে তুমি খেলা কর, আমাকে ভাবতে দাও।
আচ্ছা মামী তুমি ভাব, আমি চুপ করলাম; কিন্তু চুপ-করার পূর্বে একটি কথা বলছি, পুতুল নিয়ে খেলা করতে ভাল লাগে না। ঐ যে আকাশ সেদিকেই চেয়ে থাকতে ভালবাসি। আকাশ যেন আমাকে ভাকছে। কি সুন্দর নীল আকাশ দেখ ত ? | খুকী তুমি আকাশের দিকে তাকিয়ে থাক, যতক্ষণ ইচ্ছ। আমাকে বিরক্ত করাে না।
।

